
O‘ZBEKISTONDA IQTISODIYOTGA XORIJIY 
INVESTISIYALARNI JALB ETISHNING USTUVOR 
YO‘NALISHLARI VA ISTIQBOLLARI
Sharipova Shahnoza Baxtiyorovna 
Xorazm viloyati Shovot tumanidagi 14 – umumiy
o‘rta ta’lim maktabida matematika fani o‘qituvchisi

Annotatsiya: Ushbu maqolada xorijiy investisiyaning mohiyati, 2022 – 2026-yillarga mo‘ljallangan yangi O‘zbekistonning 
taraqqiyot strategiyasining “Investisiyalardan samarali foydalanish hamda eksport hajmlarini oshirish bo‘yicha, “pastdan-
yuqoriga” tamoyili asosida, yangi tizim yo‘lga qo‘yish” deb nomlangan 26-maqsadining ustuvor yo‘nalishlari va vazifalari, 
O‘zbekistonda 2024 yilda asosiy xorijiy investisiya ulushiga ega bo‘lgan hamkor davlatlar, O‘zbekistonda asosiy 
kapitalga investisiyalarda chet el investisiyalari va kreditlari tahlili, O‘zbekistonda asosiy kapitalga investisiyalarda chet el 
investisiyalari va kreditlari miqdorining istiqbolli uchun prognoz ko‘rsatkichlari yoritilgan.

Kalit soʻzlar: xorijiy investisiya, investisiya muhiti, investisiya jozibadorligi, asosiy kapitalga investisiyalarda chet el 
investisiyalari va kreditlari, investisiya loyihalari, prognoz.
Abstract: This article discusses the essence of foreign investment, the priority areas and tasks of Goal 26 of the new 
Uzbekistan Development Strategy for 2022-2026, entitled “Establishing a new system for the effective use of investments 
and increasing export volumes, based on the “bottom-up” principle”, partner countries with the main share of foreign 
investment in Uzbekistan in 2024, analysis of foreign investments and loans in fixed capital investments in Uzbekistan, 
and forecast indicators for the future volume of foreign investments and loans in fixed capital investments in Uzbekistan. 

Key words: foreign investment, investment environment, investment attractiveness, foreign investments and loans in 
fixed capital investments, investment projects, forecast.
Аннотация: В данной статье рассматриваются сущность иностранных инвестиций, приоритетные направления и 
задачи Цели 26 новой Стратегии развития Узбекистана на 2022-2026 годы “Создание новой системы эффективного 
использования инвестиций и увеличения объемов экспорта, основанной на принципе “снизу вверх”“, страны-
партнеры с основной долей иностранных инвестиций в Узбекистан в 2024 году, анализ иностранных инвестиций и 
кредитов в основной капитал в Узбекистане и прогнозные показатели будущего объема иностранных инвестиций 
и кредитов в основной капитал в Узбекистане.

Ключевые слова: иностранные инвестиции, инвестиционная среда, инвестиционная привлекательность, 
иностранные инвестиции и кредиты в основной капитал, инвестиционные проекты, прогноз.

K I R I S H
Mamlakatda barqaror iqtisodiy o‘sishni ta’minlashda xorijiy investisiyalar muhim ahamiyat kasb etadi, 

chunki ular vositasida mamlakatning qo‘shimcha investisiya mablag‘lariga bo‘lgan ehtiyoji qondiriladi, mamlakat 
iqtisodiyotiga yangi va zamonaviy texnika va texnologiyalar kirib keladi, ilmiy yangiliklar, zamonaviy menejment 
usul va uslublari joriy etiladi, xususiylashtirish jarayonlari jadallashtiriladi, eksportbop mahsulotlar ishlab 
chiqarish orqali jahon bozoriga yo‘l ochiladi va uning xalqaro maydonlarda raqobatbardoshligi ta’minlanadi, 
buning natijasida mamlakatning iqtisodiy rivojlanishi ta’minlanadi. Texnika va texnologiyalarning modernizasiya 
qilinishi orqali ma’naviy eskirgan va samarasiz texnologiyalar hisobdan chiqariladi, shuningdek mamlakatning 
iqtisodiy xavfsizlik ko‘rsatkich (indikator)lari, jumladan YaIMning o‘sishi, eksport ko‘rsatkichlari, ish bilan bandlik, 
milliy valyutaning barqarorligi, sanoat mahsulotlari ishlab chiqarish hajmining ortishi hamda mahsulot turlarining 
kengayishi va boshqa ko‘rsatkichlarning ta’minlanishida xorijiy investisiyalar o‘ziga xos vazifani o‘tab beradi.

M A V Z U G A  O I D  A D A B I Y O T L A R  T A H L I L I
Xorijiy investisiyalarning iqtisodiyotning rivojlanishida ahamiyati bo‘yicha dastlab Kovalev V.V., N.V. 

Kiseleva, M.N.Brodskiy, S.I.Kostenko, E.Pinali [2,3,4,5] kabi iqtisodchi olimlarning ilmiy asarlarida tadqiq etilgan. 

Xorijiy investisiyalarni jalb etish masalalari yuzasidan O‘zbekistonlik iqtisodchi olimlardan A.V.Vaxabov, 
Sh.X.Xajibakiyev, N.G. Mo‘minov, Yo.Abdullayev, H.H. Imomov va boshqalar tomonidan o‘rganilgan [6,7,8]. 
Biroq, shuni ta’kidlash zarurki, hozirgi kunda O‘zbekistonda xorijiy investisiyalarni jalb etishning nazariy va 
amaliy asoslarini kengroq o‘rganish yanada dolzarb ahamiyat kasb etib bormoqda.

T A D Q I Q O T  M E T O D O L O G I YA S I
Asosiy ilmiy-nazariy qoidalarni ishlab chiqishda ilmiy abstraksiyalash, tahlil va sintez, induksiya va 

deduksiya, statistik guruhlash, monografik tadqiq etish, taqqoslash kabi ilmiy tadqiqot usullaridan foydalanilgan.

T A H L I L  V A  N A T I J A L A R 
2022-2026 yillarga mo‘ljallangan Yangi O‘zbekistonning taraqqiyot strategiyasi qabul qilindi. Yangi 

O‘zbekistonning taraqqiyot strategiyasi 7 ta yo‘nalish va 100 ta maqsaddan iborat. Mazkur strategiyaning 
29-maqsadi “Mamlakatda investisiya muhitini yanada yaxshilash va uning jozibadorligini oshirish, kelgusi besh 
yilda 120 milliard AQSh dollari, jumladan 70 milliard dollar xorijiy investisiyalarni jalb etish choralarini ko‘rish” 
deb nomlanib, shu maqsadga erishishda quyidagi vazifalar belgilab berilgan (1-rasm).

1-rasm. 2022 – 2026 yillarga mo‘ljallangan yangi O‘zbekistonning taraqqiyot strategiyasi 26-maqsadining ustuvor 
yo‘nalishlari va vazifalari [1]

26-maqsadning “Investisiyalardan samarali foydalanish hamda eksport hajmlarini oshirish bo‘yicha, 
“pastdan-yuqoriga” tamoyili asosida, yangi tizim yo‘lga qo‘yish” deb nomlangan yo‘nalishining amalga 
oshirishlish mexamizmiga quyidagilar kiradi.

1. Investisiyalar va tashqi savdo vazirligi Hududlar iqtisodiy salohiyatini chuqur tahlil qilgan holda investisiya 
loyihalarini amalga oshirish va monitoring qilish hamda eksportni rag‘batlantirish bo‘yicha “tuman (shahar)-
viloyat-respublika” tizimida ishlovchi Loyiha guruhlari faoliyatini tashkil etish bo‘yicha Hukumat komissiyasi 
bayoni loyihasini ishlab chiqish.

Bayon loyihasida respublikaning tuman va viloyatlarida hududning iqtisodiy salohiyatini chuqur tahlil qilib, 
istiqbolli loyihalarni ishlab chiquvchi “Loyiha guruhi” tashkil etilishini ko‘zda tutish.

2. Har bir viloyatda loyihalarni moliyalashtirish uchun To‘g‘ridan-to‘g‘ri investisiyalar jamg‘armasi ishtirokidagi 
“Xolding kompaniya” tashkil etish va uning faoliyati bo‘yicha aniq tartib ishlab chiqish.

26-maqsadning “2026-yilgacha xorijiy va mahalliy investisiyalarni jalb etish strategiyasini ishlab chiqib, 
amalga oshirish” deb nomlangan yo‘nalishining amalga oshirishlish mexamizmiga quyidagilar kiradi.

1. O‘zbekiston Respublikasining 2026-yilgacha mo‘ljallangan xorijiy va mahalliy investisiyalarni jalb qilish 
strategiyasini ishlab chiqish maqsadida, vazirlik va idoralar, hamda xorijiy konsultantlardan tashkil topgan ishchi 
guruhni shakllantirish.

2. Strategiya loyihasini ishlab chiqishda asosiy ustuvorliklarni quyidagilarga qaratish:
- pandemiya sababli dunyoda investisiya bozorida vujudga kelayotgan o‘zgarishlar tahlili, ehtimoli 

tendensiyalarni tahlil qilish;
- investisiyalar uchun vujudga keladigan keskin raqobatga qarshi choralar;
- xorijiy investisiyalarni jalb qilishning yangi samarali mexanizmlari;
- ichki investisiya resurslarini rag‘batlantirish mexanizmlari;
- mamlakatda reinvestisiya darajasini oshirish chora tadbirlari;
- hududlardagi investisiya ko‘rsatkichlaridagi disproporsiyalarni qisqartirish, ustuvor rivojlantirish 

mexanizmlarini ishlab chiqish;
3. Strategiya loyihasini vazirlik, idoralar bilan kelishib Vazirlar Mahkamasiga kiritish.
26-maqsadning “Davlat-xususiy sheriklik asosida energetika, transport, sog‘liqni saqlash, ta’lim, ekologiya, 

kommunal xizmatlar, suv xo‘jaligi va boshqa sohalarga 14 mlrd AQSh dollari investisiyalarni jalb etish” deb 
nomlangan yo‘nalishining amalga oshirishlish mexamizmiga quyidagilar kiradi.

2022 - 2026 yillardagi vazifalardan kelib chiqqan holda davlat-xususiy sheriklik tamoyili asosida hamda 
O‘zbekiston Respublikasi Prezidenti va Vazirlar Mahkamasining qarorlariga muvofiq amalga oshiriladigan 
ustuvor islohotlar bo‘yicha quyidagi davlat-xususiy sheriklik loyihalarini amalga oshirish, shu jumladan:

1-jadval. 2022-2026 yillarda amalga oshiriladigan davlat-xususiy sheriklik loyihalari [1]

Energetika sohasida DXSh qonunchiligi asosida jami 
summasi

3 147 mln AQSh dollariga teng bo‘lgan 9 ta DXSh 
loyihalari;

Transport sohasida DXSh qonunchiligi asosida jami 
summasi

8 699 mln AQSh dollarga teng bo‘lgan 5 ta DXSh 
loyihalari;

Sog‘liqni saqlash sohasida DXSh qonunchiligi asosida 
jami summasi 275 mln AQSh dollariga teng bo‘lgan DXSh loyihalari;

Ta’lim sohasida DXSh qonunchiligi asosida jami summasi 380 mln AQSh dollariga teng bo‘lgan 4 ta DXSh loyihalari;

Ekologiya sohasida DXSh qonunchiligi asosida jami 
summasi

338,4 mln AQSh dollariga teng bo‘lgan 33 ta DXSh 
loyihalari;

Kommunal xizmatlar sohasida DXSh qonunchiligi asosida 
jami summasi 975 mln AQSh dollariga teng bo‘lgan 5 ta DXSh loyihalari;

Suv xo‘jaligi sohasida DXSh qonunchiligi asosida jami 
summasi

40,3 mln AQSh dollariga teng bo‘lgan 31 ta DXSh 
loyihalari.

26-maqsadning “Hududlarda sanoat va infratuzilmani rivojlantirish uchun, “Taraqqiyot banki” tashkil etish” 
deb nomlangan yo‘nalishining amalga oshirishlish mexamizmiga quyidagilar kiradi.

1. Xalqaro moliya institutlar bilan O‘zbekiston taraqqiyot banki tashkil etish bo‘yicha konsultativ maslahat 
olish.

2. O‘zbekiston taraqqiyot banki tashkil etish bo‘yicha idoralararo ishchi guruh tashkil etish va takliflar ishlab 
chiqish.

3. O‘zbekiston taraqqiyot bankini tashkil etish bo‘yicha qaror loyihasini ishlab chiqish.

26-maqsadning “Respublika hududlari va xorijiy mamlakatlar biznes vakillarini o‘zaro tashqi iqtisodiy 
aloqalarni o‘rnatish, jumladan Sirdaryo viloyati Xitoy Xalq Respublikasi, Surxondaryo viloyati Rossiya 
Federasiyasi hamda Jizzax viloyati Hindistonbilan investisiya va tashqi savdoaloqalarni rivojlantirish” deb 
nomlangan yo‘nalishining amalga oshirishlish mexamizmiga quyidagilar kiradi.

1. Ishlab chiqilgan tayyor biznes loyihalar portfellarini xorijlik hamkorlarga taqdim etish.
2. Hududga biriktirilgan davlatlardagi yirik kompaniyalar uchun viloyat salohiyatini to‘liq yoritish hamda 

investorlarni viloyatga tashriflarini amalga oshirishda ko‘maklashish.
3. Hududga biriktirilgan elchixonalar bilan hamkorlik qilish yuzasidan amaliy chora-tadbirlar dasturini ishlab 

chiqish va tasdiqlash.
26-maqsadning “Surxondaryo viloyatida Investisiyalar va tashqi savdo vazirining o‘rinbosari boshchiligida 

respublika darajasidagi masalalarni hal qilish vakolatiga ega “Investorlarga ko‘mak markazi” tashkil etish” deb 
nomlangan yo‘nalishining amalga oshirishlish mexamizmiga quyidagilar kiradi.

“Investorlarga ko‘mak markazi”ni tashkil etish bo‘yicha qaror loyihasini ishlab chiqish.
Bunda:
Markaz faoliyatini investor va tadbirkorlar uchun “Yagona darcha” tamoyili asosida tashkil qilish;
Markazga tadbirkorlik va eksportni qo‘llab quvvatlash jamg‘armalarini ajratish, ruxsatnomalar berish kabi 

masalalarni hal etish vakolatlarini berishni nazarda tutish.
26-maqsadning “Navoiy kon-metallurgiya kombinati tomonidan “Biznesga ko‘maklashish markazi” tashkil 

etib, tadbirkorlarni biznes yuritishga o‘rgatish” deb nomlangan yo‘nalishining amalga oshirishlish mexamizmiga 
quyidagilar kiradi.

“Biznesga ko‘maklashish markazi”ni tashkil etish bo‘yicha Hukumat qarorini ishlab chiqish va O‘zbekiston 
Respublikasi Vazirlar Mahkamasi kiritish.

26-maqsadning “Toshkent shahrida “Ilg‘or loyihalar va injiniring Markazi”ni tashkil qilish” deb nomlangan 
yo‘nalishining amalga oshirishlish mexamizmiga quyidagilar kiradi.

“Ilg‘or loyihalar va injiniring markazi”ni tashkil etish bo‘yicha Hukumat qarori loyihasini ishlab chiqish.
Bunda:
markazni Investisiyalar va tashqi savdo vazirligi qoshidagi Loyihalarni ishlab chiqish markazi xodimlarining 

umumiy soni doirasida tashkil etish;
mahalliy va xalqaro loyiha institutlari bilan hamkorlikni yo‘lga qo‘yish;
sifatli loyiha hujjatlarini ishlab chiqish bo‘yicha mutaxassislar tayyorlashni ko‘zda tutish.
26-maqsadning “Toshkent shahrining har bir tumanida “Innovasiya va texnologiya markazlari” faoliyatini 

yo‘lga qo‘yish” deb nomlangan yo‘nalishining amalga oshirishlish mexamizmiga quyidagilar kiradi.
1. “Innovasiya va texnologiya markazi”ni tashkil etish bo‘yicha tegishli qaror loyihasini ishlab chiqish va 

O‘zbekiston Respublikasi Vazirlar Mahkamasiga kiritish.
2. “Innovasiya va texnologiya markazi” faoliyatini samarali tashkil etish uchun reglament va “uslubiy 

qo‘llanmalar” ishlab chiqish, tasdiqlash.
3. Tuman hokimliklari binolarida “Innovasiya va texnologiya markazi” uchun maxsus xonalar ajratish 

hamda mahalliy byudjet mablag‘lari hisobidan zarur kompyuter texnikasi, aloqa vositalari, internet va boshqa 
zarur jihozlar bilan ta’minlash.

26-maqsadning “Toshkent shahrida 2022-yildan boshlab har yili “Toshkent xalqaro investisiya Forumi” 
o‘tkazib borish” faoliyatini yo‘lga qo‘yish” deb nomlangan yo‘nalishining amalga oshirishlish mexamizmiga 
quyidagilar kiradi.

1. “Toshkent xalqaro investisiya Forumi” o‘tkazish bo‘yicha hukumat qarori loyihasini tayyorlash va Vazirlar 
Mahkamasiga taqdim etish.

2. “Toshkent xalqaro investisiya Forumi”ni o‘tkazish.
Investisiya kiritayotgan 50 dan ortiq mamlakatdan Xitoy, Rossiya, Turkiya, Qozog‘iston va Janubiy Koreya 

yetakchilik qilmoqda. Xorijiy kapital ishtirokidagi korxonalar ulushi asosan iqtisodiyotning sanoat (30,6%) va 
savdo (28,5%) sohalariga to‘g‘ri keladi. Chet el kapitali ishtirokidagi korxonalarda rasman band aholining 6%i 
faoliyat yuritadi, biroq ushbu korxonalarning ishlab chiqarishdagi ulushi 15%ni, asosiy kapitalga investisiyalardagi 
ulushi yesa 24%ni tashkil yetadi.

Statistik tahlilni o‘tkazish maqsadlarida asosiy kapitalga xorijiy investisiyalar quyidagi asosiy kesimlarda 
shakllanadi: qo‘yilma turlari; texnologik; takror ishlab chiqarish tarkiblari; iqtisodiy faoliyat turlari; moliyalashtirish 
manbalari bo‘yicha. 

Chet el investisiyalari – asosan kelgusida foyda olish maqsadida, O‘zbekiston Respublikasi hududidagi 
korxona va tashkilotlarga kiritilgan chet el kapitali. Mamlakatimizda yuqori ulushga yega bo‘lgan 8 ta investor-
mamlakat bo‘yicha asosiy kapitalga xorijiy investisiya va kreditlar, jamiga nisbatan % dagi ulushi 69,7 %ni 
tashkil etadi. 

2-rasm. Mamlakatimizda 2024-yilda asosiy xorijiy investisiya ulushiga ega bo‘lgan hamkor davlatlar [9,10]

Xorijiy investorlar – yuridik va jismoniy shaxslar bo‘lib, qarorlarni qabul qiluvchi va o‘z mablag‘lari, qarz 
mablag‘lari yoki jalb qilingan mablag‘larni investisiya ko‘rinishida investision loyihalarga kiritishni amalga 
oshiruvchi hamda ulardan maqsadli foydalanilishini ta’minlab beruvchi investision faoliyat subektlari hisoblanadi.

To‘g‘ridan to‘g‘ri xorijiy investisiyalar – ustav kapitalda 10 foizdan kam bo‘lmagan ulushga yega xorijiy 
investorning moliyaviy va nomoliyaviy qo‘yilmalaridir. O‘zbekiston respublikasida hududlar kesimida asosiy 
kapitalga xorijiy investisiyalar va kreditlar 3 ta mezon bo‘yicha klassifikasiya qilinadi. Bular: 

To‘g‘ridan-to‘g‘ri xorijiy investisiyalar
O‘zbekiston Respublikasi kafolati ostida xorijiy kreditlar
Kafolatlanmagan boshqa investisiya va kreditlar
Mamlakatimizda xorijiy investorlar uchun qulay investisiya muhiti yaratilishi natijasida asosiy kapitalga 

investisiyalarda chet el investisiyalari va kreditlarining ulushi yildan-yilga ortib bormoqda (3.2-jadval).

2-jadval. O‘zbekistonda asosiy kapitalga investisiyalarda chet el investisiyalari va kreditlari, mlrd.so‘m [9,10]

Yillar Asosiy kapitalga investisiyalar 
hajmi, mlrd.so‘m

Asosiy kapitalga 
investisiyalarda chet 
el investisiyalari va 

kreditlarining ulushi,%

2023 yilgi narxlarda hisoblangan 
asosiy kapitalga o‘zlashtirilgan chet el 
investisiyalari va kreditlari, mlrd.so‘m 

(milliy valyuta ekvivalentida)

2010 16463,7 26,4 4346,417

2011 19500 19,8 3861

2012 24455,3 19 4646,507

2013 30490,1 18,1 5518,708

2014 37646,2 18,5 6964,547

2015 44810,4 18,5 8289,924

2016 51232 20,7 10605,02

2017 72155,2 23,8 17172,94

2018 124231,3 24,3 30188,21

2019 195927,3 43,6 85424,3

2020 210195,1 42,7 89753,31

2021 239552,6 42,3 101330,7

2022 266240 42,8 113950,7

2023 356071,4 56,7 201892,5

Endi 2-jadval ma’lumotlarini YAIM deflyatori asosida inflyasiyadan tozalab, real ko‘rsatkichlarni hisoblaymiz 
(3-jadval).

3-jadval. 2023-yilgi narxlarda hisoblangan YAIM va asosiy kapitalga o‘zlashtirilgan investitsiyalar hajmi, mlrd, so‘m 
[9,10]

Yillar

Asosiy kapitalga 
o‘zlashtirilgan chet 

el investisiyalari 
va kreditlari, mlrd.

so‘m

YAIM deflyatori 
bilan bog‘liq 

inflyasiya sur’ati, 
%

YAIM deflyatori,  
%

2023 yilgi narxlarda hisoblangan 
asosiy kapitalga o‘zlashtirilgan 

chet el investisiyalari va kreditlari, 
mlrd.so‘m (milliy valyuta 

ekvivalentida)

t (vaqt 
omili)

2010 4346,417 19,9 16,0 27085,25 1

2011 3861 21,6 19,5 19782,13 2

2012 4646,507 15,4 22,5 20629,97 3

2013 5518,708 12,0 25,2 21879,54 4

2014 6964,547 14,0 28,8 24215,53 5

2015 8289,924 10,5 31,8 26084,74 6

2016 10605,02 8,9 34,6 30642,19 7

2017 17172,94 19,1 41,2 41662,08 8

2018 30188,21 25,9 51,9 58171,19 9

2019 85424,3 17,6 61,0 139973,2 10

2020 89753,31 10,6 67,5 132971,5 11

2021 101330,7 13,7 76,7 132035 12

2022 113950,7 14,5 87,9 129675,9 13

2023 201892,5 13,8 100,0 201892,5 14

Keyinchilik mamlakatda asosiy kapitalga investisiyalarda chet el investisiyalari va kreditlari miqdorini 
natijaviy ko‘rsatkich sifatida ekonometrik modelga kiritdik va “Y” bilan belgiladik. Funksiyaga ta’sir etuvchi omil 
sifatida t – vaqt omili (yillar) qabul qilindi. O‘zbekiston Respublikasi Statistika qo‘mitasining 2010-2023-yillardagi 
yuqorida ko‘rsatilgan ma’lumotlar asosida Misrosoft Excel dasturida quyidagi ekonometrik model hisoblandi.

4-jadval. Regressiya tenglamasi natijalari [10]

Regression statistika              a)

Ko‘p miqdorli R 0,888

R-kvadrat 0,789

Norma R-kvadrat 0,772

Sandart xatolik 29404,683

Kuzatuvlar 14

Yuqoridagidan ko‘rishimiz mumkinki, R bu korrelyasiya koeffisiyenti bo‘lib, u omillar o‘rtasidagi bog‘lanish 
zichligini ko‘rsatadi. Ya’ni, vaqt omili va asosiy kapitalga investisiyalarda chet el investisiyalari va kreditlari 
miqdori o‘rtasidagi bog‘lanish zichligi boshqa shart-sharoitlar o‘zgarmas bo‘lgan holatda 0,888 ga teng ekan. 
Bu ko‘rsatkich ushbu omillar o‘rtasida kuchli bog‘lanish bor ekanligini ko‘rsatadi.

Dispersion analiz b)

  df SS MS F

Regressiya 1 3,89E+10 3,89E+10 44,95946

Qoldiq 12 1,04E+10 8,65E+08

Jami 13 4,92E+10

s)

Koeffisiyent
lar

Standart 
xatolik t-statistika Past 95% Yuqori 95%

Ozod had (a) -26131,53 16599,49 -1,57 -62298,7 10035,66

O‘zgaruvchi (t) 13071,83 1949,51 6,71 8824,209 17319,45

Misrosoft Excel dasturidagi hisob-kitoblar natijasida quyidagi ekonometrik modelni tuzdik.

R = 0,888      D = R2 = 0,789                 F = 44,96

Modeldan ko‘rinib turibdiki, vaqt omilining 1 yilga o‘sishi va asosiy kapitalga investisiyalarda chet el 
investisiyalari va kreditlari miqdorining 13071,83 mlrd.so‘mga oshishiga olib kelar ekan.

Endi vaqt omili (yillar)ni modelga kiritib, asosiy kapitalga investisiyalarda chet el investisiyalari va kreditlari 
miqdorini istiqbolli davr uchun o‘sish sur’atlarini aniqlaymiz (3.5-jadval).

5-jadval. O‘zbekistonda asosiy kapitalga investisiyalarda chet el investisiyalari va kreditlari miqdorining istiqbolli 
uchun prognoz ko‘rsatkichlari [10]

Yillar t 2023 yilgi narxlarda hisoblangan asosiy kapitalga o‘zlashtirilgan chet el 
investisiyalari va kreditlari, mlrd.so‘m (milliy valyuta ekvivalentida)

2024 15 169945,9

2025 16 183017,7

2026 17 196089,6

2027 18 209161,4

2028 19 222233,2

2029 20 235305,1

2030 21 248376,9

Jadvaldan ko‘rinib turibdiki, bizning hisob-kitoblarimiz bo‘yicha asosiy kapitalga investisiyalarda chet el 
investisiyalari va kreditlari miqdorining oshishi keyingi etti yillikda barqaror yuqori o‘sish tendensiyasiga ega 
bo‘ladi. 2030-yilga borib 2023-yilgi narxlarda hisoblangan asosiy kapitalga o‘zlashtirilgan chet el investisiyalari 
va kreditlari miqdori (milliy valyuta ekvivalentida) 248376,9 mlrd.so‘mni tashkil etadi.

2024-2030-yilgacha asosiy kapitalga o‘zlashtirilgan chet el investisiyalari va kreditlari miqdorining yillik 
o‘rtacha qo‘shimcha o‘sish sur’ati 6,78 foizni tashkil etib, (1,0678458617 = 1,583288221) 1,6 barobarga yaqin 
oshishiga olib keladi.

Misrosoft Excel dasturida “List prognoza” funksiyasidan foydalangan holda prognozni amalga oshiradigan 
bo‘lsak, u holda optimistik va pessimistik ssenariylar uchun ham prognozni amalga oshirishimiz mumkin 
(3-rasm).

3-rasm. O‘zbekistonda asosiy kapitalga investisiyalarda chet el investisiyalari va kreditlarining optimistik va 
pessimistik ssenariylar uchun prognoz qiymatlari [10]

3-rasmdan ko‘rinib turibdiki, asosiy kapitalga investisiyalarda chet el investisiyalari va kreditlarining ulushi 
2030-yilda optimistik ssenariyga ko‘ra 458540,4 mlrd.so‘mni, pessimistik ssenariyga ko‘ra esa 128250,2 mlrd.
so‘mni tashkil etadi.

X U L O S A  V A  T A K L I F L A R
Barqaror iqtisodiy o‘sishni ta’minlash avvalo mamlakatda oqilona investisiya siyosatini yuritishga bog‘liq. 

Davlat investisiya siyosatini yuritishdan ko‘zlanadigan maqsadlardan biri doimiy ravishda xorijiy investorlar 
uchun qulay investisiya muhiti yaratishdir. Hozirgi kunda O‘zbekistonda investorlar uchun shunday qulay muhit 
yaratilgan. Investorlarning huquqlarini himoya etish va ularni rag‘batlantirish tizimi shular jumlasiga kiradi.

Investisiya muhiti – murakkab, keng qamrovli tushuncha hisoblanadi. Uning murakkabligi shundan iboratki, 
investisiya muhiti mamlakat yoki hududda investisiya faoliyatini amalga oshirishga asos bo‘ladigan shart-
sharoitlarni yuzaga keltiruvchi siyosiy, iqtisodiy, ijtimoiy xarakterdagi omillar bilan bog‘liq holda shakllanadi. 
Mamlakat investisiya muhitini hududiy, mahalliy korxonalar, tarmoq va sektorlar investisiya muhitiga ajratish 
mumkin. 

